ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	
	

	1. ՀՀ ֆինանսների նախարարություն
	                     03.11.2025

	
	                 01/9-1/24540-2025

	1. Հաշվի առնելով կառավարության պահուստային ֆոնդի սահմանափակ ռեսուրսները, քանի որ այն ծանրաբեռնված է կառավարության և կոմիտեների նիստերում քննարկվող նախագծերով, կառավարության պահուստային ֆոնդից առաջարկվող 1,056.3 մլն դրամ հատկացման առումով առաջարկում ենք դիտարկել միայն առաջնահերթ հատկացման ենթակա սուբվենցիոն ծրագրերը, իսկ մնացած ծրագրերի ֆինանսավորման հարցը դիտարկել 2026թ. պետական բյուջեի շրջանակներում: 
Ընդ որում, կառավարության պահուստային ֆոնդից հատկացումների դեպքում անհրաժեշտ է Նախագիծը լրացնել նոր հավելվածով՝ «ՀՀ պահուստային ֆոնդից հատկացումները» վերնագրով:
2. ՀՀ Արարատի մարզի «Վեդի համայնքի Տափերական բնակավայրի բազմաբնակարան բնակելի շենքերի տանիքների նորոգում» սուբվենցիոն ծրագրի  պետական բյուջեից տրամադրվող սուբվենցիայի չափաբաժինը նախատեսված է ծրագրի ընդհանուր արժեքի 45%-ի չափով:
Մինչդեռ ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 2 հավելվածով հաստատված կարգի (այսուհետ՝ Կարգ) համաձայն «Բազմաբնակարան շենքերի ընդհանուր բաժնային սեփականության գույքի նորոգում, այդ թվում՝ էներգախնայող միջոցառումների կիրառում» ծրագրի համար պետական բյուջեից տրամադրվող սուբվենցիայի չափաբաժինը սահմանված է 35%, ուստի առաջարկում ենք 19,634.5 հազ. դրամի փոխարեն նախատեսել 15,271.3 հազ. դրամ:
Հաշվի առնելով, որ կից ներկայացված ցանկի համաձայն՝ նշված ծրագիրը իրականացվում է առանց բազմաբնակարան շենքերի բնակիչների համաֆինանսավորման, իսկ Կարգի 24.4 կետի համաձայն նշված ծրագրի դեպքում պարտադիր պահանջ է բազմաբնակարան շենքերի բնակիչների համաֆինանսավորման մասնակցությունը, առաջարկում ենք ապահովել Կարգով սահմանված պահանջները:
3. ՀՀ Գեղարքունիքի մարզի Մարտունի համայնքի փողոցների լուսավորության և ցանցի ընդլայնման և արդիականացման նախագծանախահաշվային փաստաթղթերի փորձագիտական եզրակացության մեջ բացակայում է նախահաշվային փաստաթղթերի՝ 171,181.3 հազ դրամ շինարարության արժեքով փորձագիտական դրական եզրակացությունը:




	Ընդունվել է ի գիտություն, նախագիծը լրացվել է «ՀՀ պահուստային ֆոնդից հատկացումները» վերնագրով նոր հավելվածով:










Ընդունվել է։ Նախագծում տեղի ունեցած տեխնիկական վրիպակը շտկվել է և կատարվել է համապատասխան փոփոխություն։ Կարգով սահմանված շենքերի բնակիչների համաֆինանսավորման մասնակցության պահանջը պահպանված է միջգերատեսչական հանձնաժողովի կողմից հաստատված հայտով: 








 








Ընդունվել է, նախահաշվային փաստաթղթերի՝ 171,181.3 հազ դրամ շինարարության արժեքով փորձագիտական դրական եզրակացությունը փաթեթում համալրվել է:






